
　〈家屬避賊立水中賊劫其妻將沽之璲怒奮往殺傷一賊爲劉六劉七所擒囚降爲盜人之劉六等欲分夥爲〉

　〈寇于是璲與楊虎邢老虎合爲一夥轉掠河南劉六劉七齊彥名爲一夥寇掠山東〉

南京吏部尙書張燦等會疏言儲位久虛請選立太子不

報○擢巡撫陝西右都御史陳壽爲南京刑部尙書尋致

仕壽登仕四十年多建明樹立而廉名爲尤著○逮總兵

官惠安伯張偉提督軍務都御史馬中錫下詔獄

　〈二人受命征劉六等所領京營人馬皆未經𥳑閱中錫書生欲效龔遂化渤海盜事招撫解散張偉紈袴之子〉

　〈亦不知兵旣出兵中錫遍檄諸路傍是劉六等經過所在官司不許捕捉與供飲食若聽撫待以不死劉六等〉

　〈聞之所至不殺掠然且信且疑中錫至德州桑見園駐兵劉六等來謁中錫開誠撫之劉六欲降劉七日今是〉

　〈誰主國事馬都堂豈能自踐其言乎潜使人至京師探諸中書無招降意又以山東所掠金銀輦載至京饋權〉

　〈宰求赦不得遂大肆其惡聚至數萬中錫故城縣人賊至故城戒令勿焚劫馬都堂家房屋財物由是謗騰謂〉

　〈中錫恐賊害已私家玩寇殃民遣錦衣官校捕中錫及偉下獄論死後中錫竟死獄中宥偉革爵閒住〉

冬大發兵討劉賊命伏羌伯毛鉞充總兵官太監谷大用

總督軍務兵部侍郎陸完提督軍務先是馬中錫等無功

內廷因是以爲此事非書生所能辨遂命谷大用總督令

與陸完居中于臨淸駐劄調宣府遊擊許泰谷永大同副總

兵張復遊擊江彬各鎮邊兵入征內地俱令谷大用陸完

節制調遣○逮巡撫山東都御史邊憲巡撫眞定都御史

蕭翀下獄除名爲民時兵部奏二人撫馭無方遇賊失機

　著爲令州縣官被賊攻破城池比守邊將帥例扺死

--

擢山東樂陵知縣許達爲山東按察僉事備兵于武定州

　〈逵河南固始人由進士令樂陵期月令行禁止時流賊勢熾逵預築城浚隍貧富均役踰月而成又使民各起〉

　〈墙屋高過其簷仍開墙竇如圭僅可容人家令二壯者執刀俟于竇內其餘人各入隊伍令曰守吾令視吾旗〉

　〈鼓違者軍法從事又設伏巷中洞開城門米幾賊果至旗舉伏發賊火無所施兵無所加盡擒斬之自是賊不〉

　〈敢近樂陵城巡撫交薦其才遂超擢是職旣而劉七楊寡婦以千騎犯科津逵率衆追至南苑斬其首四十餘〉

　〈級復破之于德平自是賊遠遁不敢犯〉

　〈何景明作樂陵令行去山東郡縣一百八無有一城無戰塲到今漂血成野水如山白骨横秋霜雲臺功高將〉

　〈不收按筆亦有書生謀黃金大印賜豪貴白面豈得言封侯唐朝公卿集如雲平原太守名不聞二十四城見〉

　〈賊走抗城乃是平原守君不見前者寇盜時縣吏州官各亡命北梁白馬終日行濟上黃旗錯相映不聞開門〉

　〈戰但聞開門降吁嗟乎平原太守樂陵令建日此詩以樂陵令配平原守辭旨淵愨蓋平原樂陵皆山東地廢〉

　〈平原初年幸脫安祿山後來竟陷李希烈今許公初成郤流賊之功而後卒不免于逆藩之變二人忠節古今〉

　〈路同〉

賊攻徐宿等州靈壁虞城等縣官兵及賊戰于白龍正廟

小黃河賊楊虎以舟覆死

　〈時遊擊將軍許泰敗賊景州谷永敗賊阜城燧等奔蒙山副總兵李瑾遇賊戰敗賊得我神器盔甲及蟒衣虎〉

　〈燧衣蟒衣至沂州楊頭管四馬武張通等皆歸賊賊勢轉熾破靈山衛及日照諸縣攻徐州不下至宿遷淮安〉

　〈知府劉祥率兵逆賊不戰自潰溺水死者無筭祥被執縱還遂渡河擒高郵指揮陳鵬攻靈壁知縣陳伯安出〉

　〈戰被執攻宿州不能破焚其西關欲降伯安不屈劉三欲殺之燧止得釋攻破永城夏邑虞城盡焚居民執虞〉

　〈城知縣釋之攻破歸德州守禦萬都司率衆追至毫州武平衛指軍石堅率兵千人僧兵三百人邀戰皆敗殺〉

　〈僧兵七十人至白龍王廟渡小黃河穎兵營河上虎憤率壯士七人奪船渡淚與戰官軍以土石擊覆其舟虎〉

